
Cofnodion cyfarfod y Cyngor Cymuned a gynhaliwyd yn y Ganolfan Gymuned ar 29 Hydref, 2025.
YN BRESENNOL – Y Cynghorwyr Andy Mitchelmore (Cadeirydd), Paul Evans,  Ian Jones, David Taylor, Iona Pierce, Bryan Jones a Huw Jones ynghyd â’r Clerc (John Roberts) a Fran Williams, Tîm Datblygu Cymunedol Sir Ddinbych.
YMDDIHEURIADAU - Y Cynghorydd Kevin Shenton.                                                                                                                            1.  DATGAN BUDDIANNAU - Dywedodd y Cynghorydd Paul Evans fod ganddo fudd personol a rhagfarnus yn item 12(b) fel un o gyfarwyddwyr Townsend Supplies Ltd.                                            2. CEISIADAU AM GYMORTH GRANT - Croesawyd Fran Williams, Arweinydd Tîm Datblygu Cymunedol Sir Ddinbych i’r cyfarfod ac aeth ati i amlinellu sut roedd y Tîm Datblygu yn helpu cyrff sy’n chwilio am gyllid ar gyfer prosiectau penodol. Soniodd yn benodol am Gynllun Symiau Gohiriedig Mannau Hamdden Cyhoeddus Agored. Neilltuwyd £11,370.00 ar gyfer prosiectau yn Ardal Cyngor Cymuned Llangynhafal. Byddai’r Cynllun hwn yn agor eto ar gyfer ceisiadau yn y flwyddyn newydd ac roedd yn ymwybodol bod y Cyngor Cymuned yn gobeithio cael cyfarpar chwarae awyr agored ar gae’r ysgol. Roedd yn credu y byddai’r cynllun hwn yn bodloni’r meini prawf gofynnol. Soniodd hefyd am grantiau ffermydd gwynt a’r ffaith bod cynlluniau’n ymwneud â Llangynhafal yn gymwys i wneud cais em gymorth ariannol.                                                                                                                                                                         Tanlinellodd fod y Tîm Datblygu Cymunedol ar gael i helpu’r Cyngor Cymuned i wneud cais am arian. Roedd cyrff eraill ar gael hefyd i helpu grwpiau cymunedol gan gynnwys:- (i) CWMPAS - Asiantaeth Llywodraeth Cymru (ii) Sefydliad Plunkett  - elusen genedlaethol sy’n helpu pobl mewn ardaloedd gwledig sy’n awyddus i redeg busnes e.e siopau neu dafarndai sy’n eiddo i’r gymuned.                                                                                                                                                                       Cafwyd trafodaeth lawn cyn diolch i Fran Williams am ddod i’r cyfarfod ac  egluro’r grantiau a’r cymorth sydd ar gael i’r Cyngor Cymuned wrth wneud cais am arian.                                                                                                 
3. COFNODION – Cyflwynwyd cofnodion y cyfarfod a gynhaliwyd ar 24 Medi 2025 a chadarnhawyd eu bod yn gywir. 
 
                                                                                                                                                                                                                                                                                                                                                                                                                                                                   



                                                                                                                                           Tudalen 314                                                                                                                                                             MATERION YN CODI O’R COFNODION
4. Symiau Gohiriedig Sir Ddinbych, gwerth £11,370.95 i wella mannau agored – cais i ddarparu cyfarpar chwarae ar gae’r ysgol.
Fel y nodwyd yn y cyfarfod diwethaf, roedd Creative Play Ltd wedi anfon y cynigion a’r prisiau diwygiedig ac roedd staff yr ysgol wrthi’n ystyried y rhain. Wrth wneud cais am arian, meddent, mae’n debyg y bydd angen mwy nag un amcan bris a chytunodd y Cadeirydd i ystyried hyn ymhellach.
5. Plac yn Hendrerwydd i nodi lleoliad Hendrerwydd Uchaf (ffermdy o’r unfed ganrif ar bymtheg) a gafodd ei symud i Amgueddfa Sain Ffagan, Caerdydd. 
Roedd piler derw wedi’i brynu ac roedd y plac a’r plinth yn barod i’w gosod arno. Cytunodd y Cynghorwyr Ian Jones a Paul Evans i osod y plac yn Hendrerwydd cyn gynted â phosibl. Soniwyd eto y byddai angen ychwanegu’r safle at y contract torri gwair
                                                                                                                                                                           6. Gardd y Gymuned ym Maes Hafal, Gellifor, biniau gwyrdd ar gyfer gwastraff  o’r ardd - roedd ffurflen gais a thaliad o £85 wedi’i anfon at Adran Gwastraff Masnachol Sir Ddinbych i ddau fin gwastraff o’r ardd gael eu danfon i Ardd y Gymuned ym Maes Hafal. Hyd yma, nid yw’r biniau wedi cyrraedd a chytunwyd i gadw llygad ar y sefyllfa.
7. Materion priffyrdd -                                                                                                                                          (a) Cyflwr gwael y ffyrdd –roedd nifer ffyrdd yn y gymuned yn dal mewn cyflwr gwael a chytunwyd i dynnu sylw’r Adran Briffyrdd unwaith eto at gyflwr y ffyrdd a ganlyn.                            
i. Hwylfa Fain (y ffordd rhwng Llanychan a Llangynhafal) yn enwedig y darn uchaf yn arwain at Dedwyddfa, Llangynhafal.
ii. Rhwng Gables Farm a Hendrerwydd.
iii. Rhwng Hendrerwydd a Cyffion, Llangynhafal.
(b) Torri gwrychoedd – roedd gwrychoedd wedi gordyfu ar ymyl y ffyrdd yn Gellifor ac o amgylch y pentref a chytunwyd i dynnu sylw’r Adran Briffyrdd at hyn.
 (iii) Llifogydd ger Llidiart Fawr, Llangynhafal – Er bod gwaith draenio wedi’i gwblhau yn y lleoliad hwn, roedd problem o hyd oherwydd bod ffos wedi cau yn y cae cyfagos. Cytunodd y Cynghorydd Bryan Jones i drafod y mater gyda’r tirfeddiannwr.    

(iv) Draeniau dŵr wyneb ar ochr y ffordd – gan fod yr hydref wedi cyrraedd, teimlai’r aelodau fod angen gwneud yn siŵr bod draeniau dŵr wyneb ar ochr y ffordd yn cael eu glanhau a’u gwagu i atal llifogydd yn ystod misoedd y gaeaf. Cytunwyd i ofyn i’r Adran Briffyrdd gymryd y camau priodol yn y cyswllt hwn.                                                    
8. Prydles newydd i’r Ganolfan Gymuned – cysylltwyd eto â Chyngor Sir Ddinbych ynghylch hyn ond nid oedd ateb wedi dod i law.
9. Materion yn codi o’r cyfarfod agored ym mis Ebrill – Cymorth i Bobl Hŷn – Roedd y Cynghorydd Kevin Shenton yn ymdrin â’r mater hwn ac roedd wedi trefnu i gynnal arolwg o ofynion pobl leol o ran hyfforddiant TG a bancio symudol . Byddai rhagor o wybodaeth am yr arolwg ar gael yn y cyfarfod nesaf. 
10. Tafarn y Golden Lion, Llangynhafal – cafwyd ar ddeall bod y dafarn ar werth ac nad oedd yn gweithredu fel tafarn mwyaf. Roedd ar gael ar gyfer digwyddiadau arbennig yn unig.  
Dywedodd yr aelodau eto ei bod yn ddrwg ganddynt glywed bod cyfleuster cymunedol gwerthfawr yn cau ar ôl bod ar agor i’r cyhoedd am dros 100 mlynedd.
Ers y cyfarfod diwethaf, roedd nifer o bobl leol wedi cysylltu â’r Clerc ynghylch y mater ac yn holi am y posibilrwydd i’r dafarn gael ei rhedeg fel menter gymunedol. Yn y cyswllt hwn, roedd yr aelodau’n teimlo bod angen cael eglurhad ynghylch materion cynllunio yn y sir, gan gynnwys gweithgareddau a ganiateir a chaniatáu newid defnydd os bydd yr adeilad yn cael ei droi’n annedd domestig.
Roedd rhai yn y gymuned yn ymchwilio i hyn a chytunwyd y dylai’r Cyngor Cymuned gynnal ymholiadau hefyd. Cytunodd y Cadeirydd i drefnu i wneud hynny.
11. Llwybrau troed – fel y cytunwyd yn y cyfarfod diwethaf, roedd trefniadau ar y gweill i wneud cais i osod giât mochyn yn lle’r gamfa bresennol yn y  gyffordd rhwng llwybrau troed 9/1 a 9/3, yng nghae Gellifor Farm, Llangynhafal.
12. MATERION ARIANNOL – (a) Balans yn y banc ar hyn o bryd - nododd yr Aelodau mai £6,477.97 oedd y balans yng nghyfrif y Cyngor ar 01.10.2025. Ar ôl ystyried sieciau heb eu cyflwyno eto, y balans oedd £6059.55.
Talu anfonebau – cytunwyd i dalu’r anfonebau a ganlyn: (i) Townsend Supplies Ltd - £45.60 (defnyddiau i godi plinth yn Hendrerwydd ) (ii) Mr Les Jones - £150.00 (trwsio meinciau yn y gymuned).                                                      .                                                                                                                                                                             

(c) Cwblhau’r gwaith o archwilio cyfrifon 2024/2025 – cyflwynwyd gohebiaeth gan Archwilio Cymru a nodwyd bod Archwilydd Cyffredinol Cymru wedi cymeradwyo cyfrifon y Cyngor Cymuned ar gyfer 2024/2025 ac nad oedd dim materion yn peri pryder.                   Penderfynwyd – bod adroddiad yr Archwilwyr wedi’u cyflwyno a’u nodi. 
13. CAIS CYNLLUNIO – Rhos Cottage, Gellifor Cyf 22/2025/0408/HH – codi estyniad deulawr yng nghefn yr annedd a gwaith cysylltiedig.                                                                      Penderfynwyd – nad oedd gan y Cyngor Cymuned unrhyw wrthwynebiad i’r cais. 
14. GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
(a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi. 
(b) Parc Cenedlaethol newydd arfaethedig yng Ngogledd-ddwyrain Cymru (Glyndŵr) -  cyflwynwyd a nodwyd gohebiaeth gan Gyngor Sir Ddinbych yn amlinellu eu sylwadau ar y cynigion.
(c) Sul y Cofio 2025 – roedd y Lleng Brydeinig Frenhinol wedi anfon torchau yn barod ar gyfer Sul y Cofio. Cytunodd y Cynghorydd Paul Evans i wneud y trefniadau angenrheidiol ar ran y Cyngor Cymuned.
(d) Coed Nadolig 2025 – cytunwyd y byddai’r Cyngor Cymuned yn talu am osod coed Nadolig yn Gellifor a Hendrerwydd. Cytunodd y Cynghorwyr Paul Evans ac Ian Jones i wneud y trefniadau priodol.
[bookmark: cysill]15. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 26 Tachwedd 2025.






